Juolludusat sámi ulbmiliidda
Sápmelaččat leat njealji stáhta eamiálbmot ja unnitlohku, ja sis lea dárbu ja vuoigatvuohta erenomáš árvui riikkaidgaskasaš ja riikka álbmotrievtti mielde. Norggas lea erenoamáš ovddasvástádus ovddidit sámi giela, kultuvrra ja eallinlági. Vuođđolága § 110a geatnegahttá stáhta eiseválddiid fuolahit sámeálbmogii vejolašvuođa nannet ja ovddidit gielas, kultuvrras ja servodateallimis.

Bargo- ja searvadahttindepartemeanttas lea ovddasvástádus ovttastahttit stáhta sámepolitihka. Departemeanttaid suorgeovddasvástádusprinsihppa gusto buot fágasurggiide, ja departemeanttain lea ovddasvástádus čuovvolit sámepolitihka surggiideaset siskkobealde. Dat gusto maiddái daidda ortnegiidda maid Sámediggi hálddaša. 

Dáinna diehtočállosiin áigu Ráđđehus oanehaččat ja oppalaččat čilget iešguđet departemeanttaid juolludanevttohusaid sámi ulbmiliid várás 2008:s. Dán jagi gihppagis leat maiddái juolludusat mat eai leat ovdal leamaš, ja danne ii  sáhte  buot loguid buohtastahttit diimmá loguiguin.

Juolludusat sámi ulbmiliidda (1000 kr:n):
	
	Rehketdoallu

2006
	Salderejuvvon

bušeahtta

2007
	Evttohus

2008
	Pst. 
rievdadus

2007-2008

	Olgoriikkadepartemeanta
	2 5501)
	2 5001)
	2)
	

	Máhttodepartemeanta
	209 206
	238 154
	249 526
	4,8

	Justis- ja politidepartemeanta
	4 740
	4 600
	3)
	

	Kultur- ja girkodepartemeanta
	58 861
	84 582
	86 480
	2,2

	Gielda- ja guovlodepartemeanta
	
	300 
	2 100
	

	Bargo- ja searvadahttindepartemeanta
	171 562
	179 300
	210 100
	17,2

	Dearvvašvuođa- ja fuolahusdepartemeanta
	36 000
	37 300
	40 500
	8,6

	Eanandoallo- ja biebmodepartemeanta
	151 883
	149 927
	156 100
	4,1

	Ođasmahttin- ja hálddahusdepartemeanta
	10 000
	
	
	

	Birasgáhttendepartemeanta
	2 000
	2 000
	3 000
	50

	Ollislaš juolludus
	646 802
	698 663
	747 806
	7,0

	Sámeálbmotfoanda
	
	4 700
	4 700
	

	Submi
	646 802
	703 363
	752 506
	7,0


1 Dát lohku lea meroštallan dan doarjagis mii juolluduvvo sámi ulbmiliidda/eamiálbmotulbmiliidda. 

2 Juolludus sámi ulbmiliidda juhkkojuvvo maŋŋel.  
2 Olles juolludus sámi ulbmiliidda juhkkojuvvo maŋŋel.

Sámediggi
2008:s hálddaša Sámediggi bušeahttaevttohusa mielde sullii 311 milj. kruvnno sámi ulbmiliidda. Dat lea sullii 35,7 milj. kruvnno lassáneapmi 2007 (13 pst) ektui. Sámedikki vuosttaš olles doaibmajahki lei 1990, ja dalle lei Sámedikki bušeahtta 31,7 milj. kruvnno. Ovdáneapmi čuovvu eiseválddiid ulbmiliid addit Sámediggái stuorát váikkuhanfámu ja válddi sámiide guoskevaš áššiin

Sámediggi lea ásahuvvon Sámelága bokte ollašuhttit Vuođđolága § 110a. Álbmotválljen orgánan lea Sámedikkis stuora friddjavuohta. Ii dat leat etáhta iige vuolit orgána Ráđđehusa ektui, ja danne ii leat iešguđet stáhtaráđiin ovddasvástádus Sámedikki politihkalaš doibmii ii ge daidda politihkalaš mearrádusaide maid Sámediggi dahká iešguđet suorggis. Bargo- ja searvadahttinministaris lea dattege bajemus konstitušuvnnalaš  ovddasvástádus kap. 680 Sámediggi juolludusaid hárrái. Dat juolludusat maid Sámediggi oažžu eará departe​meanttaid bušeahtaid bokte, leat gullevaš fágastáhtaráđi konstitušuvnnalaš ovddasvástádus, ja guoskevaš fágastáhtaráđis lea ovddasvástádus  čuovvut geavahuvvo go ruhta Stuoradikki eavttuid mielde.

1999 rájes beassá Sámediggi spiehkastit juolludusnjuolggadusaid § 4:s brutto​bušehtterema birra ja oažžu olles juolludusas Bargo- ja searvadahttindepartemeantta 50-poastta bokte. Seammaládje, namalassii 50-poasttaid bokte, juolluduvvojit Máhttodepartemeantta, Kultur- ja girkodepartemeantta ja Birasgáhttendepartemeantta juolludusat. Sámediggi oažžu dainna lágiin erenoamáš iešheanalis ovddasvástádusa ja friddjavuođa resurssahálddašeami hárrái. Sámediggi juohká juolludusa skábmamánu dievasčoahkkimis, jus Stuorradiggi lea dohkkehan bušeahta. Sámediggi juohká juolludusa vuoruhemiidis mielde daid čujuhusaid mielde mat leat biddjon Stuorradikki bušeahttamearrádusas. 

Sámedikkis lea dihto hálddahuslaš áššiin hálddašanovddasvástádus, nugo sámediggeválggaid oktavuođas, ekonomalaš doarjagiid juohkimis, skuvlla oahppoplánaosiid mearrideamis, sámi kulturmuittuid hálddašeamis kulturmuitolága ja gullevaš láhkaásahusaid mielde ja iešguđet-lágan almmolaš orgánaid ovddasteddjiid nammadeami oktavuođas. Sámediggi čađaha dasa lassin válddi ja das lea váikkuhanfápmu go oassálasta ja ovddastuvvo iešguđetlágan  lávde-gottiin, stivrrain ja ráđiin.

Sámediggi muitala doaimmas birra neahttasiiddus www.samediggi.noH.

Bargo- ja searvadahttindepartemeanta

 (1000 kr:n)

	Kap.
	Poasta
	Doaibma
	Rehketdoallu

2006
	Salderejuvvon

bušeahtta

2007
	Evttohus

2008

	680
	50
	Sámediggi
	153 350
	164 100
	191 400

	680
	54
	Sámediggi
	
	4 700
	4 700

	681
	72
	Sámi giella, diehtojuohkin j.ea. 1)
	5 782
	4 600
	5 800

	681
	74
	Dokumentašuvdna, gaskkusteapmi j.ea.
	
	
	1 300

	682
	01
	Gáldu – Álgoálbmotvuoigatvuođaid gelbbolašvuođaguovddáš
	4 619
	2 300
	2 675

	683
	45
	Stuorát rusttetháhkamat ja máŧasdoallan, sáhttá sirdojuvvot
	
	
	650

	683
	01
	Luonddu- ja boazodoallobálvalusaid resursaguovddáš
	375
	1 000
	

	684
	01
	Riikkaidgaskasaš boazodoalloguovddáš 
	2 436
	2 600
	3 025

	684
	45
	Stuorát rusttetháhkamat ja máŧasdoallan, sáhttá sirdojuvvot
	
	
	550

	685
	90
	Finnmárkoopmodat
	5 000
	
	

	
	
	Submi
	171 562
	179 300
	210 100


1 Poasttat 70 ja 72 leat 2006 rájes oktan poastan 72.

2 Rehketdoallologus lea fárus ee. 1,2 milj. kruvdnosaš juolludus Olgoriikadepartemeanttas.

3 Dasa lassin oaččui Álgoálbmotvuoigatvuođaid gelbbolašvuođaguovddáš 1,2 milj. kruvnno Olgoriikadepartemeanttas. 

Dasa lassin juolluduvvojit ruđat sámi ulbmiliidda čuovvovaš bušeahttakapihttaliin:

	Kap.
	poasta
	Doaibma

	601
	21
	Erenoamáš dutkan- ja čielggadandoaimmat

	601
	50
	Norgga dutkanráđđi, Sámi dutkanprográmma


Sámepolitihka bajemus ulbmilat

Ráđđehus atná vuođđun ahte Norgga stáhta lea vuođđuduvvon guovtti álbmoga eatnamiidda, sápmelaččaid ja dáččaid, ja ahte goappašat álbmogiin lea seamma riekti ja seamma gáibádus beassat ovddidit iežaska kultuvrra ja giela. Sámepolitihkka mii fievrreduvvo galgá leat sámi álbmogii ávkin, nu ahte sámi giella, kultuvra ja servodateallin oažžu sihkkaris boahtteáiggi Norggas.

Vuođđolága § 110a ja vuođđoláhka leat ráđđehusa sámepolitihka našovnnalaš vuođut. Dasto deattuha Ráđđehus maiddái ahte riikkaidgaskasaš olmmošvuoigatvuođakonvenšuvnnat  maidda Norga lea guorrasan ja main lea erenoamáš mearkkašupmi sápmelaččaide, devdojuvvojit, ee. ON-konvenšuvdna siviila ja politihkalaš vuoigatvuođaid hárrái (erenoamážit artihkal 27) ja ILO-konvenšuvdna iešmearrideaddji stáhtaid eamiálbmogiid ja čearddaid hárrái.
Ráđđehusa ulbmilat ovddiduvvojit muđui čuovvovaš mihttomeriid bokte:

1. Viidásit ovddidit stáhta ovttasbargovugiid Sámedikkiin ja sámi siviila servodagain 

Dálá bargu sámi ja sámiguoskevaš áššiiguin dáhpáhuvvá Ráđđehusa ulbmiliid siskkobealde mii lea ollislaš sámepolitihkka mas sápmelaččat ieža Sámedikki ja sámi organisašuvnnaid bokte leat oassálastin ja eaktudeaddjin.

ILO-konvenšuvdna nr. 169 Álgoálbmogiid ja čearddaid birra sierra stáhtain cealká ahte Ráđđehusas lea geatnegasvuohta ráđđádallat sápmelaččaiguin áššiin mat sáhttet guoskat njuolga sidjiide. Miessemánu 11. b. 2005:s ráhkaduvvui soahpamuš mii dárkileappot čilge movt stáhtaeiseválddiid ja Sámedikki gaskasaš ráđđádallamat diekkár áššiin galget čađahuvvot. Ráđđádallanvuogit leat mearriduvvon gon.res.:s suoidnemánu 1. b. 2005:s. Bargo- ja searva-dahttindepartemeanta lea ráđđálaga eará departemeanttaiguin ráhkadan bagadusa mii neavvu movt stáhta eiseválddiid ráđđádallan Sámedikkiin ja vejolaččat eará sámi berošteddjiiguin galgá čađahuvvot.

Ráđđádallanvuogit ja bagadus gávdno Bargo- ja searvadahttindepartemeantta interneahtta-siidduin.
 Bargo- ja searvadahttindepartemeanta lea álggahan árvvoštallama das movt ráđđá-dallanortnet duođai doaibmá. Árvvoštallan čilgejuvvo sámepolitihka stuoradiggedieđáhusas mii ovddiduvvo 2008 giđa.

Ráđđádallansoahpamuša ráhkadettiin sohppojuvvui ahte lea dárbu geahččat bargovugiid mat gusket Sámedikki bušeahta ráhkadeapmái sierra áššin, danin go bušeahttaráhkadanbargovuogit bohciidahttet ollu erenoamáš gažaldagaid ja čuolmmaid. Cuoŋománu 27.b. 2007:s ovddidii bargojoavku maid Ráđđehus ja Sámediggi ledje nammadan, raportta Ráđđehusa ja Sámedikki formálalaš sajádaga ja bušeahttavugiid birra. Ráđđehus áigu guorahallat ášši boahttevaš sámepolitihkalaš stuoradiggedieđáhusas.
2. Ollisvuohta ja ovttastus našovnnalaš ja riikkaidgaskasaš sámepolitihkas
Bargo- ja searvadahttindepartemeanttas lea bajemus ovttastahttinovddasvástádus stáhta sámepolitihkkii. Fágadepartemeanttaid ovddasvástádus lea čuovvolit sámepolitihka čađaheami iešguđetge suorggis. 

Ráđđehus lea joatkan ovttasbarggu mii álggahuvvui 2000:s daid ministariid gaskka geain lea sámi áššiin ovddasvástádus, ja Suoma, Ruoŧa ja Norgga sámedikkepresideanttaid gaskka mas jámmadit ovddiduvvojit, guorahallojuvvojit ja meannuduvvojit oktasaš sámi gažaldagat maidda buohkain leat beroštupmi. Ulbmilin lea nannet ja ovddidit sámi álbmoga giela, kultuvrra, ealáhusaid ja servodateallima. Ovttasbargu lea eahpeformálalaš, muhto lea buori muddui čadnojuvvon Davviriikkaid Ministtarráđđái. 

Ráđđehusa davviguovlostrategiijjas mii ovddiduvvui 2006:s, lea álgoálbmogiid dilli, boahttevaš hástalusat ja vejolašvuođat deaŧalaš fáddán. Ráđđehus dáhttu ahte davviguovlluid álgoálbmogiin galgá leat nanu sadji ja rolla iežaset dilálašvuođaid ovdánahttimis, ja áigu váikkuhit dasa ahte álgoálbmogat ožžot eanet vejolašvuođaid ovttasdoaibmat gaskaneaset ja vejolaš ovttasbargoguimmiiguin davviguovlluin. Ráđđehus áigu veahkkálaga guoskevaš sámi ásahusaiguin ja organisašuvnnaiguin váikkuhit davviguovlluid máhtto- ja gelbbolaš-vuođaloktema, Árktalaš ráđi ja Davvioarje-Ruošša prošeaktaovttasbarggu rámmaid siskko-bealde. Juolludus davviguovlodoaimmaide ja Ruošša prošeaktaovttasbargui ii leat njuolgga čadnon sámi ulbmiliidda, muhto álgoálbmogiid prošeaktaovttasbargu lea okta áŋgiruššan-surggiin, vrd. kap. 118 Davviguovlodoaimmat j.ea., poasta 70 Davviguovlodoaimmat ja prošeaktaovttasbargu Ruoššain. Prošeavttat mat ožžot doarjaga leat dábálaččat sápmelaš birrasiid guovdu ja eará Árktalaš, Ruošša ja Norgga álgoálbmotbirrasiid guovdu.

3. Nannet sámi ealáhusaid ja sihkkarastit sámi kultuvrra luondduvuođu
Soria-Moria-julggaštusa olis árvala Ráđđehus 2008:s ásahit lotnolasealáhusaid árvoháhkan-prográmma. Sámediggi oažžu ovddasvástádusa hálddašit prográmma ja dalle maiddái árvvoštallat erenoamáš prošeavttaid, ja juolludit ruđaid jávreguolásteami, luossa-bivddu, vuotnabivddu ja boazodoalloturismma ovdánahttima ja innovašuvnna sihkkarastimii, vrd. kap. 680, poasta 50 Sámediggi. Árvoháhkanprográmmas berre maiddái leat duoji ovddideapmi ealáhussan dakko dáfus ahte ráhkaduvvo struktuvra duodjebagadan- ja buvttadanbajiiguin (ođđa bajit ja bagadanvirggit) mat gokčet olles sámi ássanguovllu. Prográmma bokte juollu-duvvojit maiddái liigedoarjagat fitnodagaide main leat duodjeoahpahallit.

Norga lea Biologalaš girjáivuođa konvenšuvnna dohkkeheami bokte geatnegahttán iežas áimmahuššat sámi árbevirolaš máhtu, vrd. artihkal 8 (j). Ráđđehus áigu nannet sámi árbevirolaš máhtu kártema, duođašteami ja sirdima Norggas. Dat lea mávssolaš sihke biologalaš girjáivuođa guoddevaš geavaheami dáfus, ja maiddái sámi boahttevaš kultuvrra ja eallinvuogi sihkkarastima dáfus. Dakkár barggu berrejit eanas muddui báikkálaš aktevrrat doaimmahit. Lea maiddái dárbu hutkat heivvolaš vugiid árbemáhtu registreremii, gelbbolašvuođaloktemii ja dieđuid čohkkemii, ja defineret ođđa dokumentašuvdnadoaimmaid strategiijjaid. Ráđđehus dáhttu vuoruhit barggu sámi árbevirolaš máhtu duođaštemiin Norggas, vrd. kap. 681 Doarjja sámi ulbmiliidda, poasta 74 Dokumentašuvdna, gaskkusteapmi j.ea.

4. Ovddidit sámegiela geavaheami ja sihkkarastit ahte almmolaš hálddahus vuhtiiváldá sámi geavaheddjiid kulturduogáža

Ráđđehusa bajemus ulbmil sámegiela dáfus lea lasihit sámegiela geavaheami almmolašvuođas. Sámegiela galgá sáhttit geavahit buot servodatarenain. Eanet almmolaš dieđut fertejit almmuhuvvot sámegillii. Danne lea Ráđđehus ee. bidjan sámegiela válljengiellan seammaládje go ođđadárogiela Ráđđehusa neahttasiidduin, vrd. www.regjeringen.no. 

Ráđđehus evttoha ahte Sámedikki bušeahtta lasihuvvo 5 milj. kruvnnuin dannego Snåase suohkan maid šaddá sámegiela hálddašanguvlui 2008 rájes.

Nuortasápmelaččat leat smávva joavku, ja nuortasámi giella ja kultuvra Norggas lea váttis dilis. Lea dárbu álggahit doaimmaid nannet kultuvrra ja giela. 2008:s áigu Ráđđehus várret ruđaid iešguđetlágán ealáskahttindoaimmaide nuortasámi kultuvrra várás kap. 681 bokte Doarjagat sámi ulbmiliidda, poasttas 72 Sámi giella, diehtojuohkin j.ea. Áigeguovdilis doaimmat hábmejuvvojit ovttasráđiid nuortasápmelaččaiguin ja Sámedikkiin.

Lullisámegiella lea váttis dilis ja dál eai leat go moadde čuođi lullisámegiel geavaheaddji. Deaŧalaš doaibma lullisámegiela nannemis lea addit lullisámegielagiidda IT-neavvuid čállin-veahkkin. Sámediggi jođiha prošeavtta mas mihttun lea ráhkadit sámegiel korrektuvra-prográmma elektrovnnalaš teakstameannudeapmái. Dárkkistanprográmma davvisámegielagiid ja julevsámegielagiid várás lea dál ráhkaduvvome, ja gárvana 2007 mielde. Dakkár teknolo-giija lea hirbmat deaŧalaš veahkkeneavvun sámegiela suodjaleamis ja ovdánahttimis. Prošeavtta lea Sámediggi ja muhtun departemeanttat ruhtadan ja dat galgá válbmanit 2010:s. 

Lullisámi giela ja kultuvrra ealáskahttimii várrejuvvui Stuoradikki bušeahttameannudeami oktavuođas 2007 bušeahttatermiinna várás, 500 000 kruvnno Elgå skuvlii Engerdalas, vrd. Bušeahttaárvalusa S.nr. 5 (2006-2007). Juolludus bisuhuvvo maiddái 2008:s.
5. Láhčit buori dili sámi dutkamii ja nannet dieđuid sámi servodaga birra

Geahča kap. 601, poastta 21 Erenoamáš dutkan- ja čielggadanprográmmat/Kap. 601, poastta 50 Norgga dutkanráđđi, Sámi dutkanprográmma.

6. Čalmmustahttit ja gaskkustit sámi kultuvrra 
Diehtu ja eanet máhttu sápmelaččaid ja sámi kultuvrra birra sáhttá eastadit heajos guottuid sápmelaččaid ja sámi kulturovdanbuktimiid vuostá.

Prošeavttas Sámi ofelaččat ožžot golbma sámi nuora bargun juohkit dieđuid sámi giela, kultuvrra ja servodateallima birra nuoraide geat eai leat sápmelaččat.
 Ofelaččat namma-duvvojit jahkái ain hávális ja fitnet eará eará joatkkaskuvllain miehtá riikka. Hálddahuslaččat gullet sii Sámi allaskuvlii Guovdageainnus, mas lea ovddasvástádus pratihkalaččat čađahit prošeavtta. Statskonsult lea Bargo- ja searvadahttindepartemeantta bealis evalueren prošeavtta. Evalueren čájeha ahte prošeakta lea positiivadit váikkuhan dieđuid juohkima bokte sápme-laččaid ja sámi kultuvrra birra, ja váikkuhan ovdagáttuid ja boasttuipmárdusaid hehttemii. Ráđđehus áigu danne joatkit ofelašprošeavttain ja dahkat dan fásta doaibman. Statskonsulta árvvoštallamiid vuođul áigu Ráđđehus maiddái ovttas sámediggepresideanttaiguin ja davviriikkaid ministariiguin guorahallat vejolašvuođa viiddidit prošeavtta.
Bargo- ja searvadahttindepartemeanta almmuha elektrovnnalaš ođđasiid Ođas sámepolitihkas 4–6 gearddi jagis.
 Ulbmil ođasreivviin lea sihke dat ahte juohkit dieđuid sámi dili birra almmolašvuhtii, ja maiddái olahit sámi álbmogii áigeguovdilis dieđuiguin. Ođasreivviin beassá lohkat áigeguovdilis áššiid sámepolitihkalaš bargguin.
Kap. 601, poasta 21 Erenomáš duktan- ja čielggadanprográmma/Kap. 601, poasta 50 Norgga dutkanráđđi, Sámi dutkanprográmma

Sámi alit oahppu ja dutkan lea kvalitehtaođastusa oktavuođas čielggaduvvon, gč. St.dieđ. nr. 34 (2001-2002) Kvalitetsreformen Om høyere samisk utdanning og forskning (Kvalitethaođastus Sámi alit oahpu ja dutkama birra) ja Árv. S. nr. 12 (2002-2003).

Norgga dutkanráđđi lea álggahan ođđa prográmma sámi dutkama várás 2007:s. Prográmma ulbmil lea ovddidit guhkilmas alladási dutkama sámi diliid birra, ja váikkuhit rekrutteremii ja sámegiela ovdánahttimii dieđagiellan. Dasa lassin deattuhuvvo riikkaidgaskasaš dutkanovttas-bargu, fierpmádathuksen ja dutkama gaskkusteapmi. Prográmmaáigodat lea viiddiduvvon 5 jagis 10 jahkái. Prográmma ruhtada Máhttodepartemeanta ja Bargo- ja searvadahttindeparte-meanta.
Kap. 680, poasta 50 Sámediggi

Bargo- ja searvadahttindepartemeanta evttoha ahte Sámediggái juolluduvvo 191,4 milj. kruvdno 2008:s. 22,6 milj. kruvdnosaš lassáneamis galgá 8,4 milj. kruvdno ruhtadit inventáraid ja biergasiid dain lanjain ođđa dieđavisttis Guovdageainnus maid Sámediggi galgá geavahit. Dasto galgá 5 milj. kruvdno gokčat lassigoluid maid Sámediggi oažžu go Snåase suohkan váldojuvvo mielde sámegiela hálddašanguvlui 2008 rájes. 2009 Sámediggeválggaid várás evttohuvvo Sámediggái várrejuvvot 350 000 kruvdno 2008:s.

Soria Moria-julggaštusa olis evttoha Ráđđehus ahte 2008:s ásahuvvo lotnolasealáhusaid árvo-háhkanprográmma. Sámediggi oažžu ovddasvástádusa hálddašit prográmma ja maiddái árvvo-štallat čađahit sierra prošeavttaid ja juolludit ruđaid ovdánahttin- ja innovašuvdnasihkkarastima várás jávrebivddus, luossabivddus, vuotnabivddus ja boazodoalloturismmas, gč. čilgehusa 3. oasseulbmila vuolde. Ráđđehus lea evttohan 6,5 milj. kruvnno lotnolasealáhusaid árvoháhkan-prográmma vuođđudeapmái 2008:s. Prográmma doaimmaheami hálddahusgolut leat fárus juolludusevttohusas.

Kap. 680, poasta 54 Sámeálbmotfoandda vuoitu

Rievdaduvvon našunalbušeahta meannudeami oktavuođas 2000:s mearridii Stuoradiggi geasse-mánu 16. b. 2000:s bidjat 75 mill. ruvnno «Sámeálbmot fondii». Foandda ulbmila birra celkkii finánsalávdegotti eanetlohku ahte ruhta mii foanddas boahtá buorrin, galgá geavahuvvot iešguđetlágan doaimmaide mat nannejit sámegiela ja kultuvra. Stuoradikki mearrádusas foandda ásaheami áššis namuhuvvo ahte foanda galgá leat oktasaš buhtadussan daid vahágiid ja vearrivuođa ovddas maid dáruiduhttinpolitihkka lea dagahan sámi álbmogii. 2008:s evtto-huvvo juolluduvvot 4,7 milj. kruvnno mii lea liikka olu go foandda vuoitu lea 2007:s. Ruhta mii foanddas boahtá buorrin ii leat oassin rámmajuolludeamis mii addojuvvo Sámediggái.
Kap. 681, poasta 72 Sámi giella, diehtojuohkin j.ea.
Ráđđehus áigu ain áŋgiruššat sámi gielain ja diehtojuohkimiin sámi dilálašvuođaid birra. 2008:s vuoruhuvvojit erenoamážit doaimmat mat ođđasisealáskahttet nuortasámi kultuvrra ja lullisámegiela, vrd. čilgehusa 4. oasseulbmila vuolde. Ráđđehus evttoha 2008:s lasihit kap. 681, poastta 72 Sámi giella, diehtojuohkin j.ea. 1 milj. kruvnnuin nu ahte šaddá 5,8 milj. kruvnno.
Kap. 681, poasta 74 Dokumentašuvdna, gaskkusteapmi j.ea.
2008:s dáhttu ráđđehus bargagoahtit árbevirolaš sámi máhtu nannemiin Norggas. Danne árvala ráđđehus ráhkadit ođđa kap. 681 Doarjja sámi ulbmiliidda, poastta 74 Dokumentašuvdna, gaskkusteapmi j.ea. 2008 rájes. Doarjjapoastta ulbmil lea doarjut sámi árbevirolaš máhtu čoaggima, systematiserema ja gaskkusteami. Ráđđehus árvala juolludit 1,3 milj. kruvnno árbevirolaš sámi máhtu doaimmaide 2008:s
Kap. 682 Gáldu – Álgoálbmotvuoigatvŧođaid gelbbolašvuođaguovddáš, poasta 1 Doaibmagolut ja 45 Stuorát rusttetháhkamat ja máŧasdoallan, sáhttá sirdojuvvot
Gáldu – Álgoálbmotvuoigatvuođaid gelbbolašvuođaguovddáža ulbmil lea buoridit máhtu ja áddejumi eamiálbmogiid vuoigatvuođaid hárrái. Guovddáš lea ráhkadan sierra neahttasiiddu.
 Doppe leat ee. dieđut guovddáža ja dan doaimma birra, ja maiddái čielggadeamit, raporttat ja artihkkalat álgoálbmogiid vuoigatvuođaid birra. Guovddáš almmuha maiddái sierra áigečállaga Gáldu Čála – Álgoálbmotvuoigatvuođaid áigečála. 

Ráđđehus evttoha juolludit 2,675 milj. kruvnno guovddáža doibmii Bargo- ja searvadahttin-departemeantta bušeahtas 2008:s. Guovddážii várrejuvvojit maiddái ruđat Olgoriikadeparte-meantta bušeahtas. Dasa lassin evttohuvvo juolluduvvot 650 000 kruvdno inventáraid ja biergasiid ruhtadeapmái daidda lanjaide ođđa dieđavisttis Guovdageainnus maid Gáldu – Álgo-álbmotvuoigatvuođaid gelbbolašvuođaguovddáš galgá geavahit.
Kap. 684 Riikkaidgaskasaš boazodoalloguovddáš, poasta 1 Doaibmagolut ja 45 Stuorát rusttetháhkamat ja máŧasdoallan, sáhttá sirdojuvvot
Lea ásahuvvon riikkaidgaskasaš boazodoalloguovddáš Guovdageidnui, nannen dihtii riikkaid-gaskasaš ovttasbarggu boazodoalus. Guovddáš galgá gaskkustit ja lonohallat dieđuid ja oččodit fágalaš ovttasbarggu árktalaš guovlluid boazodoalloolbmuid gaskka. Bargu galgá leat erenoamážit boazodolliid, almmolaš eiseválddiid, dutkanbirrasiid ja eará fágabirrasiid, ja riikkaidgaskasaš organisašuvnnaid ja ovttasbargoguimmiid váste.

Evttohuvvo lasihit guovddáža doaibmajuolludusa 350 000 kruvnnuin 2008:s nu ahte šaddá sullii 3 milj. kruvdno. Dasa lassin evttohuvvo juolluduvvot 550 000 kruvdno biergasiid ruhtadeapmái dain lanjain ođđa dieđavisttis Guovdageainnus maid Riikkaidgaskasaš boazodoalloguovddáš galgá geavahit.
Olgoriikadepartemeanta
	Kap.
	poasta
	Doaibma

	115
	70
	Doarjja pressii, kultuvrii ja diehtojuohkinulbmiliidda, sáhttá sirdojuvvot

	116
	70
	Doarjja riikkaidgaskasaš organisašuvnnaide

	118
	70
	Davviguovlodoaimmat ja prošeaktaovttasbargu Ruoššain, sáhttá sirdojuvvot

	163
	71
	Humaniteara veahkki ja olmmošvuoigatvuođat, sáhttá sirdojuvvot


Kap 115 Preassa-, kultur- ja diehtojuohkinulbmilat, poasta 70 Doarjja pressii, kultuvrii ja diehtojuohkingažaldagaide, sáhttá sirdojuvvot
Doarjja mii dán poasttas juolluduvvo galgá ee. nannet beroštumi ja máhtu Norgga birra olgo-riikkas, ja nannet kultureallima riikkaidgaskasaš ovttasbarggu. Norgga profileren davviguovlluid guovddáš oassálastin lea maiddái oassin dán barggus. 2007:s várrejuvvui 10 milj. kruvdno Davviguovlostrategiijja doaimmaide. Álgoálbmotdimenšuvdna lea ovttastuvvon oassin eanas prošeavttain mat čadnojuvvojit dáidda ruđaide. Prošeavttat main lea erenoamáš álgoálbmotdoaibma 2007:s leat doarjagat sámi filbmafestiválii, doarjja Riddu Riđđu-festiválii, doarjja mearrasámi oahppolihttui ja doarjja sámi searvamii Norgga kulturfestiválas Fargos, USA:s.

2006:s juolluduvvui Riddu Riđđu-festiválii 50 000 kr doarjjan kap. 115, Preassa-, kultur- ja diehtojuohkinulbmilat, poasttas 70 Doarjja pressii, kultuvrii ja diehtojuohkingažaldagaide. Dasa lassin máksojuvvui oktiibuot 255 000 kruvdno kap. 160 Siviila servodat- ja demokratiija-ovdánahttin, poastta 01 Doaibmagolut álgoálbmogiid journalistakonferánsii ja Sámi allaskuvlla journalistastudeanttaid lonohallamii.

Doarjja álgoálbmotdimenšuvnna nannenprošeavttaide meroštallojuvvo leat 1 milj. kruvdno 2007:s. Das leat maiddái ruđat mat máksojuvvojit sámi dáiddáriidda ja sámi oassálastimii festiválain, riemuin ja eará kultuvrralaš lágidemiin ovdamearkka dihte Barents Spektakel ja Barentsbeaivvit. Davviguovlostrategiijja bargu plánejuvvo doalahuvvot seamma dásis 2008:s.
Kap. 116 Oassálastin riikkaidgaskasaš organisašuvnnain, poasta 70 Doarjja riikkaidgaskasaš organisašuvnnaide

Juolludusa ulbmilin lea addit doarjaga álgoálbmotovddasteddjiid searvamii riikkaidgaskasaš ovttasbargguide davviguovlluin gos sin beroštumit leat erenomážit váikkuhuvvon, ja nannet sin eavttuid searvat dakkár ovttasbargui. Juolludus lea vuosttažettiin adnon doarjjan sápmelaččaide ja ruošša álgoálbmogiidda, ja erenoamážit norgga ja ruošša álgoálbmotovddasteddjiid goluide go servet čoahkkimiidda Árktalaš ráđis ja Barentsráđis. 2007:s lei dán ulbmila ollislaš bušeahtta 600 000 kr. Lea áigumuš joatkit dainna juolludusain 2008:s.
Kap. 118 Davviguovlodoaimmat j.ea., poasta 70 Davviguovlodoaimmat ja prošeaktaovttasbargu Ruoššain, sáhttá sirdojuvvot
Davviguovlodoaibmabijut ja prošektaovttasbargu Ruoššain nammasaš juolludusa bokte addo ee. doarjja álgoálbmotprošeavttaide mat váikkuhit demokrati​ija- ja ealáhusovdánahttima. 2006:s addui sullii 2 milj. kruvdno doarjjan dákkár prošeavttaide, das 0,5 milj. kruvnno álgoálbmotprošeavttaide Barentsguovllu ruošša oassái maid Barentsčállingoddi Girkonjárggas hálddaša. 2007:s boahtá doarjjadássi álgoálbmotprošeavttaide Davvioarje-Ruoššas leat unnimusat seamma dásis. Áigumuš lea joatkit doarjagiin 2008:s.  
Kap. 163 Heahteveahkki, humaniteara veahkki ja olmmošvuoigatvuođat, poasta 71 Humaniteara veahkki ja olmmošvuoigatvuođat, sáhttá sirdojuvvot
Olgoriikadepartemeanta ja Bargo- ja searvadahttindepartemeanta ruhtadit Gáldu – Álgoálbmot-vuoigatvuođaid gelbbolašvuođaguovddáža Guovdageainnus, mii lea ásahuvvon St.dieđ. nr. 21 (1999-2000) Olmmošvuoigatvuođaid doaibmaplána evttohusa vuođul. Olgoriikadeparte-meantta oassi ruhtaduvvo kap. 163 poastta 71 Humaniteara veahkki ja  olmmošvuoigatvuođat, sáhttá sirdojuvvot  bokte. Olgoriikadepartemeantta doarjja lei 2004-2007 jagiid 1,2 milj. kruvnno. Vurdojuvvo ahte 2008 doarjja gelbbolašvuođaguovddážii bisuhuvvo seamma dásis go ovdal. 

Olgoriikadepartemeanta lea ohcamiid vuođul dorjon Sámedikki riikkaidgaskasaš doaimmaid. 2004:s lei doarjja 500 000 kruvnno, 2005:s 350 000 kruvnno ja 2007:s 550 000 kruvnno. Olgo-riikadepartemeanta áigu nugo ovdal ge árvvoštallat Sámedikki ohcama oažžut doarjaga riikkaidgaskasaš álgoálbmotbargguide. Dát ruhta juolluduvvo maiddái  kap. 163 Heahte-veahkki, humaniteara veahkki ja olmmošvuoigatvuođat poasttas 71 Humaniteara veahkki ja olmmošvuoigatvuođat, sáhttá sirdojuvvot.
Máhttodepartemeanta

	
	
	
	
	
	(1000 kr:n)

	Kap.
	poasta
	Namahus
	Rehketdoallu

2006
	Salderejuvvon

bušeahtta

2007
	Evttohus

2008

	206

223
	50 

50
	Sámi oahpahushálddašeapmi

Doarjja Sámediggái

Sámi oahpahushálddašeapmi, 

Doarjja Sámediggái
	29 4531) 
	30 572
	31 887

	222
	01 
	Stáhta vuođđoskuvllat ja vuođđoskuvlainternáhtat, Doaibmagolut ja rusttetháhkamat, sáhttá sirdojuvvot
	85 600
	88 000
	89 500

	225
	63
	Doarjja sámi vuođđooahpahussii, sáhttá sirdojuvvot
	43 060
	47 775
	51 196

	226
	21
	Vuođđooahpahusa kvalitehtaovdánahttin, Erenoamáš doaibmagolut 
	3 500
	4 000
	4 000

	231
	50
	Doarjja sámi mánáidgárdefálaldahkii
	11 435
	11 870
	12 380

	248
	21
	Oahpahusa erenoamáš IKT-doaimmat, Erenoamáš doaibmagolut, sáhttá sirdojuvvot, sáhttá adnot poasttas 70.
	1 200
	1)
	

	274
	50
	Stáhtalaš allaskuvllat, Stáhtadoarjja
	34 9582)
	
	

	275
	50
	Allaskuvllat, Vuođđoruhtadeapmi stáhta allaskuvllaide
	
	47 651
	50 900

	
	51
	Boađusvuođđuduvvon ruhtadeapmi stáhta allaskuvllaide
	
	3 525
	3 501

	
	52
	Dutkanruhtadeapmi stáhta allaskuvllaide
	
	4 761
	6 162

	Submi
	
	
	209 206
	238 154
	249 526


1Juolludus lea sirdojuvvon kap. 226 postii 21 ođđajagimánu 1.b. 2006 rájes.

2 Logut leat váldojuvvon Sámi allaskuvlla rehketdoalus. 

Dasa lassin juolluduvvojit ruđat sámi ulbmiliidda dáid kapihttaliid ja poasttaid bokte:

	Kap.
	poasta
	Doaibma

	271
	50
	Tromssa universitehta, Stáhtadoarjja

	285
	52
	Norgga dutkanráđđi, Dutkanulbmilat


Kap.  223 Sámi oahpahushálddašeapmi, poasta 50 Doarjja Sámediggái

Juolludus (ovddeš kap. 206) gokčá Sámedikki oahpahusossodaga goluid, oahpponeavvuid buvttadeami ja ráhkadeami sámi ohppiid várás, sámi oahppoplánaid ráhkadeami ja rađđeaddima ja bagadallama oahpaheddjiide geat oahpahit sámi ohppiid mánáidgárddis, vuođđoskuvllas ja joatkkaoahpahusas. Juolludus Sámediggái evttohuvvo jotkot seamma dásis go 2007:s.
Kap. 222 Stáhta vuođđo- ja joatkkaskuvllat ja vuođđoskuvlainternáhtat, poasta 01 Doaibmagolut, sáhttá sirdojuvvot
Kapihttala juolludus gokčá earret eará Gaska-Norgga sámeskuvlla skuvla- ja intenáhtta-doaimma Aarbortes, ja sámeskuvllaid oahpahus- ja internáhttabálvalusaid Snåase ja Málatvuomi suohkaniin, ja maiddái Sámi joatkkaskuvlla Kárášjogas ja Sámi joatkkaskuvlla ja boazodoalloskuvlla Guovdageainnus. Juolludus galgá vel gokčat Finnmárkku heaittihuvvon stáhtainternáhtaid ovddeš bargiid vuordinbálkká. 

Ovttasráđiid Sámedikki oahpahusossodagain ja Finnmárkku fylkkamánniin galget skuvllat vel searvat bargui nannet rávisolbmuid oahpahusa sámeálbmogii.

Juolludusa ulbmil lea addit sámi ohppiide oahpahusdilálašvuođaid maiguin nanne sin sámi giela ja identitehta.

Bargojoavku mas Máhttodepartemeantta, Sámedikki ja Oahpahusdirektoráhta ovddasteaddjit leat leamaš fárus, gárvejedje 2007 geasi árvalusa stáhta sámi joatkkaskuvllaid boahttevaš hálddašanovddasvástádusa hárrái. Lávdegoddi árvala ahte dien guovtti skuvlla hálddašeapmi biddjo Finnmárkku fylkkamánnái. Raporta lea sáddejuvvon Sámediggái vai dat buktá cealká-muša áššis.

2008:s evttohuvvo juolludus sámi vuođđo- ja joatkkaskuvllaide bisuhuvvot seamma dásis go 2007:s.

Kap. 225 Vuođđoskuvlla ja joatkkaoahpahusa oktasašdoaimmat, poasta 63 Doarjja sámi vuođđooahpahussii, sáhttá sirdojuvvot
Doarjjaortnega ulbmil lea váikkuhit dasa ahte oahpahuvvo sámegielas ja sámegillii daid vuoigatvuođaid mielde mat bohtet ovdan oahpahuslága § 6-2:s og § 6-3:s, ja dasa ahte nannet oahpaheddjiid sámi giella- ja kulturgelbbolašvuođa. 

2006-07 skuvlajagi ožžo sullii 2 672 vuođđoskuvlaoahppi sámegiel vuosttaš- dahje nubbin-giellaoahpahusa. 2005-06 skuvlajagi lei dat lohku 1 945. Oahppit geat válljejit sámegiela vuosttašgiellan dahje nubbingiellan leat danne lassánan. Dasto ožžo 1 110 oahppi oahpahusa sámi gielas ja kultuvrras 2005-2006:s. Sámi giella ja kulturfága ii fállojuvvon 2006-07 skuvla-jagi go Sámediggi ii dáhtton dan. Oahppit geat ožžot sámi oahpahusa leat danne unnon maŋŋel Máhttoloktema ásaheami. 

Joatkkaoahpahusas ožžo 285 oahppi/oahpahalli sámegieloahpahusa 2007 giđa. 283 s sožžo oahpahusa fylkkasuohkan skuvllain ja guovttis friddja skuvllain. 2006 giđa lei 310 oahppis/ oahpahallis sámegieloahpahus joatkkaoahpahusas, 305 oahppis/oahpahallis fylkkasuohkaniid skuvllain ja 5 friddja skuvllain.

2008 prognosa orru čájeheame ahte ohppiidlohku lassána. 2008 juolludus evttohuvvo lasi-huvvot.
Kap. 226 Vuođđooahpahusa kvalitehtaovdánahttin, poasta 21 Erenoamáš doaibmagolut 

Máhttodepartemeanta addá doarjaga Sámediggái movttiidahttit sámi oahpahusa IKT-geavaheami, erenomážit ovdánahttit sámi skuvlaneahta ja digitála oahpponeavvuid sámegillii. Sámegiel diagnostalaš lohkandáidogeahččaleamit leat ráhkaduvvon vuođđoskuvlii, ja dat leat fidnemis skuvllaide main leat sámegielat oahppit. Dasa lassin lea juolluduvvon doarjja lullisámi guovllu gáiddusoahpahussii ja pedagogalaš ovdánahttinprošeavttaide maid Sámediggi fuolaha. Ovttas Girko- ja kulturdepartemeanttain ja Gielda- ja guovlodepartemeanttain lea juolluduvvon doarjja ovdánahttit elektrovnnalaš sátnedivvunprográmma sámegiela várás. Maiddái sámi oahppoplánabargguide juolluduvvo doarjja. 2008:s evttohuvvo juolluduvvot 4 milj. kruvdno kap. 226, poastta 21 bokte.
Kap. 231 Mánáidgárddit, poasta 50 Doarjja sámi mánáidgárdefálaldahkii

2008:s evttohuvvo juolluduvvot 12 380 000 kruvnno doarjjan sámi mánáidgárdefálaldahkii kap. 231, poastta 50 bokte. Doarjaga ulbmil lea lágidit nu ahte sámi mánát galget mánáidgárddis beassat ovdánahttit gielaset ja kulturduogáža. 

Doarjjaortnegis leat doarjagat sámi mánáidgárddiide, doarjagat gielladoaimmaide dáčča mánáidgárddiin gos leat sámi mánát, ja ruđat diehtojuohkin-, ovddidan- ja bagadanbargguide. Sámediggi hálddaša doarjaga. 2006:s juolluduvvui ruhta 43 sámi mánáid-gárdái, ja 23 dáčča mánáidgárddi gos leat sámi mánát ožžo doarjaga sámi giellaoahpahussii. Sámediggi juolludii maiddái ruđa ovdánahttinbargguide ja pedagogalaš ávdnasiid ráhkadeapmái maid geavahit mánáidgárddiin. Evttohuvvo ahte 2008 juolludus doalahuvvo seamma dásis go 2007:s.  
Kap. 271 Universitehtat, poasta 50 Stáhta universitehtaid vuođđoruhtadeapmi

Sámi ulbmiliidda juolluduvvo ruhta Tromssa universitehta bokte. 2002 rájes lea juolluduvvon ruhta guovtti stipendiáhtavirgái mat leat várrejuvvon sámi dutkamii.

Kap. 275 Allaskuvllat, poasta 50 Stáhta allaskuvllaid vuođđoruhtadeapmi

Ráđđehus lea válddahallan Sámi allaskuvlla ja eará ásahusaid sámi alit oahpahusa ja dutkama oassin kvalitehtaođastusas, vrd. Árv. S. nr. 12 (2002–2003) ja St.dieđ. nr. 34 (2001–2002).

Ráđđehusa mielas lea deaŧalaš buoridit máhtolašvuođa sámi servodatdili hárrái, ja sámi giela ja kultuvrra birra. Danne áigu Ráđđehus ee. nannet sámi alit oahpahusa ja dutkama oppalaččat, ja buoridit sámegielat studeanttaid rekruterema. Okta doaibma mii namuhuvvo St. dieđ. nr. 34:s (2001–2002) lea lullisámegiela ja kultuvrra ja julevsámegiela nannen. Davvi-Trøndelaga allaskuvlii ja Bodeajju allaskuvlii lea 2005 rájes juolluduvvon ruhta nannet ja ovdánahttit lullisámegiela ja julevsámegiela.

Sámi allaskuvla lea ráhkadan guhkilmas plána dieđalaš allaskuvlla dohkkeheami olis, vrd. Árv. S. nr. 12 (2002-2003) ja St.dieđ. nr. 34 (2001-2002).

Sámi instituhtta šattai sierra ovttadahkan Sámi allaskuvllas 2005:s.

Davviriikkalaš ministtarráđđi lea mearridan ahte buot davviriikkalaš instituhtat galget sirdo-juvvot iešguđet ge ruovtturiikkaide, ja 2005–07 áigodagas geahpeda Davviriikkalaš ministtar-ráđđi ruhtadeami Sámi Instituhttii. Vuolideapmi lea njealji jagi áigodagas, ja 2008 lea maŋemus jahki dan áigodagas. Danne lea Máhttodepartemeantta juolludus Sámi allaskuvlii lassánan 1,2 milj. kruvnnuin 2005:s, 2006:s, ja 2007:s. Sámi allaskuvlla juolludus evttohuvvo lasihuvvot 1,2 milj. kruvnnuin maiddái 2008:s. Dalle lea juolludus lassánan oktiibuot 4,8 milj. kruvnnuin 2005-2008 rájes.
Sámi dieđavisti Guovdageainnus

Máhttodepartemeanta, Bargo- ja searvadahttindepartemeanta ja Kultur- ja girkodepartemeanta leat ovttasráđiid hukseme ođđa sámi dieđavistti Guovdageidnui. 2006 stáhtabušeahta olis, vrd. St.prp. nr. 1 (2005-2006) ja Bušeahttaárv. S. nr. 12 (2005-2006), juolluduvvui  álgojuolludus Sámi dieđavistti huksemii Guovdageidnui. Visti vurdojuvvo válbmanit 2009:s. Áigumuš ođđa visttiin lea ee. čohkket sámegielbargguid ja sámi dieđalaš doaimma stuorát birrasii. Ođđa vistti geavaheaddjit leat Sámi allaskuvla, Sis-Finnmárkku studeanttaid ovttastus, Sámi erenomáš-pedagogalaš doarjalus, Sámi Instituhtta, Sámedikki giella- ja oahpahusossodat, Gáldu –  Álgo-álbmotvuoigatvuođaid gelbbolašvuođaguovddáš, Riikkaidgaskasaš boazodoalloguovddáš ja Sámi arkiiva galget geavahit vistti.

2007:s juolluduvvui 15,7 milj. kruvdno Máhttodepartemeantta vuollásaš ovttadagaid geavahan-rusttegiidda. Juolludus bisuhuvvo 2008:s. 
Kap. 275, Allaskuvllat, poasta 52 Dutkanruhtadeapmi

2008:s nannejuvvo Sámi allaskuvla ruhtajuolludemiin stipendiáhtavirgái guovlluovdánahttima ja innovašuvnna várás.
Kap. 285, Norgga dutkanráđđi, poasta 52 Dutkanulbmilat

Sámi dutkan oažžu doarjaga kap. 285 poastta 52 bokte. Doarjja lea vuosttažettiin addon Sámi dutkama prográmmii mii loahpahuvvui 2006:s. Prográmma ruhtadangáldu leat leamaš Máhtto-departemeanta ja Bargo- ja searvadahttindepartemeanta.

2007:s álggahuvvui ođđa sámi dutkanprográmma mii bistá logi jagi. Prográmma ulbmil lea ovddidit guhkilmas dutkama sámi diliid birra mas lea alla kvalitehta, ja ovddidit rekruterema ja sámegiela dieđagiellan. Maiddái riikkaidgaskasaš dutkanovttasbargu, fierpmádathuksen ja dutkama gaskkusteapmi deattuhuvvo. Prográmmii juolluduvvo 2007:s sullii 6,7 milj. kruvdno kap. 285 poastta 52 bokte. Juolludus šaddá vuordimis seamma mađi 2008:s.

Justis- ja politidepartemeanta
	Kap.
	poasta
	Doaibma

	400
	01
	Sámi vuoigatvuođalávdegoddi/Sámi vieruid ja riekteipmárdusaid dutkanprošeakta

	440
	01
	Ruđat politiguovlluide gos leat sámegiela hálddašanguovllu gullevaš gielddat

	470
	72
	Doarjja Sis-Finnmárkku riekteveahkkekantuvrii


Kap. 400 Justisdepartemeanta, poasta 01 Doaibmagolut
2007:s lea Justisdepartemeanta juolludan 2,9 milj. kruvnno. Sámi vuoigatvuođalávdegoddái kap. 400, poasta 01 bokte, mas uhcit submi lea várrejuvvon dutkanprošektii sámi vieruid ja riekteáddejumi birra Finnmárkku fylkka olggobealde. 2006:s geavahuvvui oktiibuot 3,073 milj. kruvnno. Dutkanprošeakta loahpahuvvo 2007:s. Sámi vuoigatvuođalávdegoddi almmuha árvalusas 2007 čavčča. 2007 golut leat gokčojuvvon Justisdepartemeantta rámmaid siskko-bealde.

Kap. 440 Politidirektoráhta – Politi- ja leansmánneetáhta, poasta 01 Doaibmagolut

Kap. 440, poasttas 01 lea moanaid jagiid várrejuvvon ruhta daid politiguovlluid háldui main lea guovttegielat álbmot (sámi/dáru). Ulbmilin lea movttiidahttit buoridit máhtu sámegiela birra  daid politiguovlluin gos sápmelaččat ásset. Politiguovllut main lea lassibargu guovttegielalaš-vuođa geažil, sáhttet ohcat doarjaga várrejuvvon ruđas. Ortnega hálddaša Oarje-Finnmárkku politimeašttir sierra njuolggadusaid mielde. 

2007 juolludus lea 400 000 ruvnno. 2005:s geavahuvvui 263 837 kruvnno ja 2006:s fas 138 870 kruvnno. Ovddit jagiid rehketdoallologuid vuođul árvvoštallojuvvo galgá go 2008 juolludus muddejuvvot.
Kap. 470 Nuvttá riekteveahkki, poasta 72 Doarjja erenomáš riekteveahkkedoaimmaide

Sis-Finnmárkku riekteveahkkekantuvra ásahuvvui 1997:s. Prošeaktačilgehusas deattuhuvvo ahte ”dáppe lea stuorra oassi álbmogis sápmelaččat mii lea unnitlogujoavku mas leat erenomáš váttisvuođat, sihke gielalaččat ja geográfalaččat. Dárbu riekteveahkkái ferte dán joavkkus navdojuvvot leat erenomáš stuorisin”. Dán guovllus eai leat nu ollu advokáhtat go muđui riikkas. Dát lea maiddái muhtun muddui ággan kantuvrra jođiheapmái.

Justisdepartemeantta 2007 doarjja Sis-Finnmárkku riekteveahkkekantuvrii lea sullii 1,28 milj. kruvnno. Áigumuš lea juolludit seamma mađi (haddemuddejuvvon) 2008:s. 2006:s geava-huvvui su. 1,33 milj. kruvnno.

Kantuvra gieđahalai 2006:s 188 ášši. Njálmmálaš ráđđeaddin lei 180 áššis.

Kultur- ja girkodepartemeanta 

(1000 kr:n)

	Kap.
	Poasta
	Doaibma
	Rehketdoallu

2006
	Salderejuvvon

bušeahtta

2007
	Evttohus

2008

	320
	53
	Sámi kulturulbmilat
	43 743
	47 405
	53 543

	320
	73
	Našovnnalaš kulturvisttit (Nuortasámi musea)
	0
	20 000
	9 700

	320
	73
	Našovnnalaš kulturvisttit (Ája sámi guovddáš)
	0
	1 500
	3 000

	326
	78
	Sámi giellateknologiija
	500
	500
	         

	335
	75
	Doarjja sámi aviissaide
	13 368
	13 877
	18 887

	340
	71
	Doarjja girkolaš ulbmiliidda
	1 250
	1 300
	1 350

	Submi
	
	
	58 861
	84 582
	         86 480


Dasto juolluduvvojit vel ruđat sámi ulbmiliidda čuovvovaš bušeahttakapihttaliin:

	Kap.
	Poasta
	Doaibma

	326
	01
	Giella-, girjjalašvuođa ja girjerájusulbmilat 

	329
	01
	Arkiivadoaimmat

	334
	72
	Guovddášdoaibmaásahusat

	340
	01
	Girkolaš hálddahus, doaibmagolut

	340
	75
	Oskku oahpahus

	341
	01
	Báhppagoddi, doaibmagolut


Kap. 320 Dábálaš kulturulbmilat, poasta 53 Sámi kulturulbmilat

Kultur- ja girkodepartemeantta bušeahta ruđat sámi doaimmaide leat čohkkejuvvon dán postii. Poasta gokčá doarjaga sámi sierragirjerádjosii, johtti girjerájusbálvalussii, sámi dáiddárstipeanddaide, sámi dáiddaásahusaid čájáhusbuhtadeapmái, báikenammanevvohahkii ja sámi giellalága čuovvoleapmái, sámi dávvirvuorkkáide, musihkkadoaluide ja Beaivváš Sámi Teáhterii. 

Kultur- ja girkodepartemeanta evttoha ahte 2008:s várrejuvvo 53,5 milj. kruvdno kap. 320, postii 53 Sami kulturulbmilat. Juolludus sámi kulturulbmiliidda lea de golmma jagis lassánan 21,4 milj. kruvnnuin.
Kap. 320 Dábálaš kulturulbmilat, poasta 73 Našovnnalaš kulturvisttit

Njávdáma Nuortasámi musea gollorámma lea mearriduvvon 37 milj. kruvdnii. Statsbygg lea huksejeaddji. Huksemat álge 2007 geasi. Visti galgá leat gárvvis 2008:s. 2008 juolludusdárbu lea 9,7 milj. kruvnno. Dalle dárbbašuvvo 2009:s vel 2,5 milj. kruvdno mat leat dáhkádus-áigodaga olggosgolut.    

Ája Sámi Guovddáš lea deaŧalaš mearrasámi kultuvrra seailluheamis ja ovdánahttimis. 2005:s ruhtadii Tromssa fylkkasuohkan muhtun muddui guovddáža stuorideami. Báhcán lea museii ja girjerádjosii fállat dohkálaš areálaid. Dasa lassin ferte dálá kulturlatnja ođastuvvot. Prošeakta galgá čađahuvvot 22 milj. kruvnnuin mii lea stáhta doarjja. Statsbygg lea huksejeaddji. Evttohuvvo 3,0 milj. kruvdno prošekteremii 2008:s. 

Kap. 326 Giella-, girjjálašvuođa- ja girjerájusulbmilat, poasta 01 Sámi bibliografiija

Našunálagirjerádjosis lea 1993 rájes leamaš sámi bibliografiija vásedin doaibman. Earret   sámegielmateriála váldo maiddái earágielalaš girjjalašvuohta mielde, buot sámiide guoski fágaid ja fáttaid siskkobealde. Ulbmilin lea oktasaš davviriikkalaš bibliografiija. 
Kap. 329 Arkiivaulbmilat, poasta 01 Doaibmagolut

Sámedikki dáhtu mielde lea Sámi arkiiva 2005 rájes sirdojuvvon Sámedikkis Riikaantikvárii. 

Kap. 334 Filbma- ja mediaulbmilat, poasta 72 Guovddášdoaibmaásahusat

Doarjja Nordnorsk filmsenter AS:ii kap. 334  Filbma- ja mediaulbmilat poasta 72 Guovddáš-doaibmaásahusat, eaktuda ahte ráhkaduvvo unnimusat okta sámi filbma jahkái fitnodaga doarjagiin.

Sámi filbmabuvttadeapmi ja doarjagat sámi filbmabuvttademiide leat dárkileappot čilgejuvvon St. dieđ. nr. 22:s (2006-2007) Veiviseren. For det norske filmløftet. 

Kap. 335 Preassadoarjja, poasta 75 Doarjja sámi aviissaide

Sámi aviissaid doarjja juolluduvvo kap. 335 poasttas 75. Sámi aviissat leat ožžon stáhta-doarjaga 1979 rájes, 1987 rájes sierra bušeahttapoasttas. Poastta bokte juolluduvvo doarjja sámi aviissaid buvttadeapmái ja julevsámegiel aviisasiidduid buvttadeapmái. Dasa lassin lea das várrejuvvon doarjja Nuortanástái. Doarjjaortnega hálddaša Mediabearráigeahčču ja dat lea muddejuvvon njukčamánu 17.b. 1997 láhkaásahusas sámi aviissaid doarjaga birra. Preassa-doarjaga ulbmil lea vuosttažettiin preassa mearkkašupmi demokratiijii ja sátnefriddjavuhtii. Dasto lea sámi aviissain dehálaš doaibma sámi čállingiela seailluheamis ja ovdánahttimis. 2008:s lea evttohuvvon juolluduvvot goasii 18,9 milj. kruvnno.
Kap. 340 Girkolaš hálddahus, poasta 01 Doaibmagolut, poasta 71 Doarjja girkolaš ulbmiliidda ja poasta 75 Oskku oahpahus 

Girkoráđi doaibmajuolludusas kap. 340 poasttas 01, lea maiddái juolludus Sámi girkoráđđái. Sámi girkoráđđi ásahuvvui 1992 Girkočoahkkimis. Ráđđi galgá ovttastit girku áŋgiruššamiid sámi álbmotjoavkkuid várás ja bargat dan badjelii ahte olbmot eambbo diehttájit sámi girko-eallima birra.

Poasttas 71 lea máŋggaid jagiid addon doarjja Det Norske Bibelselskapii jorgalit biibbal-teavsttaid julev-, lulli- ja davvisámegillii. Doarjja juolluduvvo eanas muddui Boares testa-meantta jorgalit davvisámegillii, dat bargu álggahuvvui 1998:s ja navdojuvvui bistit logi jagi. Ekonomalaš ákkaid geažil lea bargu veahá maŋŋonan. 2008:s evttohuvvo juolluduvvot 1 350 000 kruvnno.

Doarjagis mii juolluduvvo poasttas 75 Oskku oahpahus Norgga girkus, lea sámi gillii, kultuvrii ja historjái vuođđuduvvon oahppofálaldat vuoruhuvvon áŋgiruššansuorgi. Danne lea Sis-Finnmárkku báhppagottis gos ásset olu sámegielagat, ásahuvvon sierra prošeakta. Prošeavtta ulbmil lea ráhkadit oskku oahppofálaldaga mas báikkálaš risttalaš árbevierru lea vuođđun ja mii gaskkustuvvo mánáid sámi eatnigillii. 2007 čavčča ráhkaduvvui sámi oskku oahpahusa várás neahttasiidu mas leat oahppoávdnasat davvisámegillii, julevsámegillii, lullisámegillii, kveanagillii ja dárogillii. Dasa lassin leat doaimmat maid Sámi girkoráđđi jođiha, ee. rekruteret olbmuid girkolaš virggiide geain lea sámegiella eatnigiellan. 2008 bušeahttaevttohus mearkkaša ain lassáneami oskku oahpahusa ođastussii.
Kap. 341 Báhppagoddi, poasta 01 Doaibmagolut 

Báhppagotti juolludusas, mii ruhtaduvvo kap. 341 poastta 01 bokte, leat maiddái sámeálbmoga girkolaš bálvalusat. Davvi-Hålogalándda bismmagottis leat máŋga sámegielat báhpa ja bismmagoddekapellána guhte bargá bieđgguid ássi sápmelaččaid gaskkas. Nidarosa bismmagottis lea ásahuvvon sierra báhppa- ja diakonavirgi bismmagotti lullisápmelaččaid várás. Norgga girkus lea vel sierra dulkonbálvalus, mas lea golbma dulkka 70 pst. virggis ja guokte dulkka 20 pst. virggis.

Postii gullet vel juolludusat Girkolaš oahppoguovddážii davvin. Oahppoguovddáš ásahuvvui Romsii 1997:s girkolaš oahppofálaldagaid várás davvin, ee. dainna ulbmiliin ahte profileret sámi beali geavatlaš-girkolaš oahpus.   

Speallanruđat sámi valáštallamii 

Norsk Tipping AS` vuoittu 2006 speallanjagi juogadeamis 2007:s valáštallanulbmiliidda várrejuvvui 500 000 ruvnno sámi valáštallamii. Doarjja sirdui Sámediggái mii ovddasvástida ruđa juogadeami doarjaga mihttomeriid mielde. Speallanruđaid vejolaš juogadeapmi sámi valáštallamii 2008:s mearriduvvo speallanruđaid váldojuogadeami oktavuođas valáštallan-ulbmiliid hárrái 2008 giđa. 

Doarjaga ulbmilin lea doarjut erenomáš sámi valáštallandoaimmaid bisuheami ja ovdánahttima mii lea oassin árbevirolaš sámi kultuvrras. Doarjja galgá vuosttažettiin adnot doaimmaide (6-12 jahkásaš) mánáid ja (13-19 jahkásaš) nuoraid várás.

Gielda- ja guovlodepartemeanta

(1000 kr:n)
	Kap
	poasta
	Namahus
	Rehketdoallu

2006
	Salderejuvvon bušeahtta

2007
	Evttohus

2008

	552
	72
	Našovnnalaš doaibmabijut guovllu ovdánahttima várás, sáhttá sirdojuvvot
	1)
	300
	2 100


1Ođđa prográmma 

Kap. 552 Našovnnalaš ovttasbargu guovllu ovdánahttima várás, poasta 72 Našovnnalaš doaibmabijut guovllu ovdánahttima várás, sáhttá sirdojuvvot 

Gielda- ja guovlodepartemeanta juolluda jahkásaččat 2,1 milj. kruvnno eurohpalaš territoriála ovttasbarggu ulbmil 3` sámi prográmma čađaheapmái ođđa áigodagas mii lea 2007-2013 (ovddeš Interreg IIIA). Sápmi-nammasaš prográmma lea Interreg IVA Davvi oasseprográmma. Juolludusa ulbmil lea ovddidit guovllu ealáhusovdánahttima ja árvoháhkama riikkarájiid rastá, ávžžuhettiin nuppástuvvama, innovašuvnna ja ođđasisásahemiid, ja maiddái guovllu, riikka ja riikkaidgaskasaš aktevrraid ovttasbarggu. Ruđat mat juolluduvvojit ruhtadit rádjeguovlluid prográmmaid stáhtalaš oasi.

Sápmi-prográmma čállingoddedoaimma juogadit Tromssa fylkkasuohkan ja Davvi-Trøndelága fylkkasuohkan. Ruđat sirdojuvvojit Tromssa fylkkasuohkanii mii lea dat čallingoddefylka mii hálddaša Sápmi-prográmma ekonomiijja.

Dearvvašvuođa- ja fuolahusdepartemeanta

	
	
	
	
	
	(1000 kr:n)

	Kap.
	poasta
	Namahus
	Rehketdoallu

2006
	Salderejuvvon

bušeahtta

2007
	Evttohus

2008

	724
	21
	Iskkadeamit ja ovdánahttin vuođđodearvvašvuođabálvalusas j.ea., sáhttá geavahuvvot poasttas 70
	11 800
	12 200
	13 000


Dasa lassin juolluduvvojit ruđat sámi ulbmiliidda dáid bušeahttakapihttaliid bokte:

	
	
	
	
	
	(1000 kr:n)

	Kap.
	poasta
	Namahus
	Rehketdoallu

2006
	Salderejuvvon

bušeahtta

2007
	Evttohus

2008

	743 
	75
	Doarjja psyhkalaš dearvvašvuođa gáhttemii, sáhttá sirdojuvvot
	24 200
	25 100
	27 500


Kap. 724 Dearvvašvuođabargit ja doarjja bargiiddoaimmaide, 
poasta 21 Iskkadeamit ja ovdánahttin vuođđodearvvašvuođabálvalusas j.ea. sáhttá geavahuvvot poasttas 70 
Sámeálbmoga dearvvašvuođa- ja sosiálabálvalusaid ovdánahttin 

2007:s hálddašuvvo 12,5 milj. kruvnno joatkit doaimmaid «Mangfold og likeverd» (Girjáivuohta ja ovttaárvosašvuohta) nammasaš doaibmaplána vuođul. Dán ruđas lea 5,9 milj. kruvdno sirdon Sámediggái. Sosiála- ja dearvvašvuođadirektoráhta hálddaša sullii 6,6 milj. kruvnno. Dan ruđas lea 2007:s addon 5,6 milj. kruvdno Sámi dearvvašvuođadutkama guovddážii.

Ruđas adno vel su. 1 milj. kruvdno rádjegieldaovttasbargui gaskal Davvi-Suoma, Finnmárkku ja Davvi-Romssa gielddaid.  

Departemeanta galgá ovttasráđiid Sámedikkiin joatkit bargguin. “Mangfold og likeverd” váldo-prinsihpat leat vuođđun joatkkabargui. Čujuhuvvo muđui kap. 743:i Stáhta movttiidahttin-doaimmat psykalaš dearvvašvuođa várás, das čilgejuvvo našunála gealbobásaid ovdánahttin sámeálbmoga psyhkalaš dearvvašvuođasuddjema bálvalusaid várás. 

2008:s evttohuvvo ruhta dan barggu joatkimii.  

Kap. 743 Stáhta movttiidahttin psyhkalaš dearvvašvuođa hárrái, Doarjja nannet psyhkalaš dearvvašvuođagáhttema, sáhttá sirdojuvvot 
Dál lea ceggejuvvome sámi gealboguovddáš sámeálbmoga psykiáhtralaš bálvalusaid ovdánahttima várás, namalassi okta bearašossodat Kárášjohkii ja de vel rávisolbmoossodat Levdnjii vrd. St. prp. nr. 63 (1997-1998). Davvi Dearvvašvuohta lea ráhkadan gealbo-guovddáža váldoplána. Klinihkalaš barggu váldohástalussan lea rahpat doaimma dutkamii ja ovdánahttit vuogádaga mo klinihkalaš vásáhusaid gaskkustit. Gealboguovddáža klinihkalaš doaibma lea gealboguovddáža ovttaiduvvon oassin. Bearašossodat rahppui Kárášjogas 2004:s, ja akuhttaboavjji bargu doaibmá johtti boavjin. 

Klinihkalaš barggu váldohástalussan lea buoridit gelbbolašvuođa gielas ja kultuvrras ja máŋggakultuvrralaš áddejumis, ja maiddái rahpat doaimmaid dutkamiidda ja ovdánahttit vuogádaga klinihkalaš vásáhusaid gaskkusteapmái. 

Mánáid- ja dásseárvodepartemeanta

	Kap.
	Poasta
	Doaibma

	857
	79
	Doarjja riikkaidgaskasaš nuoraidovttasbargui j.ea., sáhttá sirdojuvvot

	855
	21
	Stáhta hálddašeapmi mánáidsuodjalusas, erenoamáš doaibmagolut

	850
	01
	Mánáidáittardeaddji, doaibmagolut


Kap 857 Mánáid- ja nuoraiddoaimmat, poasta 79 Riikkaidgaskasaš nuoraidovttasbargu j.ea., sáhttá sirdojuvvot

Juolludusa ulbmil lea mánáid- ja nuoraidsuorggis oalgguhit riikkaidgaskasaš ovttasbargui. Ulbmiljoavkkut leat eaktodáhtolaš mánáid- ja nuoraidsearvvit, ovttaskas olbmot ja mánáid- ja nuoraidjoavkkut, ásahusat mat barget mánáiguin ja nuoraiguin, ja báikkálaš, guovllu ja riikaviidosaš almmolaš eiseválddit. 

Dán poastta rámma siskkobealde dáhttu Mánáid-ja dásseárvodepartemeanta váikkuhit Davvi-guovlostrategiijja čađaheapmái vuoruhettiin Barentguovllu nuoraidpolitihkalaš ovttasbarggu. Ruđat bohtet juolluduvvot multilaterála prošeavttaide ja doaimmaide Barentsguovllu mánáid ja nuoraid várás. Juolludusa ulbmiljoavkkut leat Barentsguovllu 13 regiovnna ja álgoálbmot-mánát ja -nuorat. Barentsčállingoddi Girkonjárggas hálddaša ruđaid. 
Kap. 855 Stáhta hálddašeapmi mánáidsuodjalusas, Poasta 21 Erenoamáš doaibmagolut

Mánáidsuodjalusa ovdánahttinguovddáš Davvi-Norggas oažžu ruđaid Mánáid-, nuoraid ja bearašdirektoráhtas doaimmaid ja prošeavttaid várás mat ovddidit mánáidsuodjalusa sámi perspektiivva.
Kap. 850 Mánáidáittardeaddji Poasta 01 Doaibmagolut

Áittardeaddji doaimma váldoulbmil boahtá ovdan Mánáidáittardeaddji lágas. Mánáidáittar-deaddji bajemus doaimmat leat ovddidit mánáid fuolaid servodagas, namalassii árvvoštallat ahte vástidit go lágat, hálddašeapmi ja riektegeavat daid geatnegasvuođaide mat Norggas leat ON konvenšuvnna mielde mánáid vuoigatvuođaid birra. 

Sámi mánáid ja nuoraid vuoigatvuođaid galgá áimmahuššat, ja galgá oččodit lagas ovttasbarggu gaskal Mánáidáittardeaddji ja ee. Sámedikki. Mánáidáittardeaddji ovttasbargá Ruoŧa ja Suoma áittardeddjiiguin gelbbolašvuođaloktema hárrái sámi mánáid ja nuoraid ovddas. Mánáidáittardeaddji lea gulaskuddan Ruoŧa ja Suoma mánáidáittardeddjiiguin go áiggošii ásahit oktasaš prošeavtta ovttas guoskevaš Davvikalohta sámedikkiiguin. Mánáidáittardeaddji juolludus lasihuvvui 2007:s 1 milj. kruvnnuin earet eará danne vai bargu sámi mánáid ja nuoraid vuoigatvuođaid sihkkarastimiin nannejuvvo. Dat joatkašuvvá maiddái 2008:s.      

Eanandoallo- ja biebmodepartemeanta

(1000 kr:n)
	Kap
	Namahus
	Rehketdoallu

2006
	Salderejuvvon bušeahtta

2007
	Evttohus

2008

	1147
	Boazodoallohálddahus
	53 069
	57 427
	59 100

	1151
	Boazodoallošiehtadusa čađaheapmái
	98 764
	92 500
	97 000

	
	Submi
	151 883
	149 927
	156 100


Kap. 1147 Boazodoallohálddahus

(1000 kr:n)

	Poasta
	Doaibma
	Rehketdoallu

2006
	Salderejuvvon bušeahtta

2007
	Evttohus

2008

	01
	Doaibmagolut 
	38 280
	38 528
	39 042

	45
	Stuorát rusttetháhkamat ja máŧasdoallan, sáhttá sirdojuvvot 
	4 543
	6 349
	6 508

	70
	Doarjja duottarstobuide 
	757
	680
	680

	71
	Sis-Finnmárkku nuppástuhttindoaimmat, sáhttá sirdojuvvot 
	9 489
	11 870
	9 870

	82
	Radioaktivitehtadoaimmat, sáhttá sirdojuvvot
	
	
	3 000

	
	Submi 
	53 069
	57 427
	59 100


Boazodoallohálddahus galgá láhčit dili nu ahte boazodoallopolitihka  ulbmilat ollašuvvojit. Boazodoallohálddahus hálddaša boazodoallolága ja boazodoallošiehtadusa váikkuhangaska-omiid. Boazodoallohálddahus lea vel Boazodoallostivrra ja guovllustivrraid čállingoddi ja čađaheaddji orgána, ja dat doaibmá ráđđeaddin ealáhussii.

Boazodoallopolitihka guokte iehčanas vuođđoárvvu leat; ealáhusspolitihkalaš buvttadanárvu ja sámepolitihkalaš kulturárvu. Boazodoallopolitihkalaš mihtut leat ovttastuvvon ”Nana ja bistevaš boazodoallu” doahpagis. Dáinna oaivvilduvvo boazodoallu mii lea ekologalaččat, ekonomalaččat ja kultuvrralaččat ceavzil. 
Raporta 2006
Boazodoallohálddahus galgá nannet ceavzilis boazodoalu resursavuođu. Dat mearkkaša ovdamearkka dihte ahte hálddahus galgá ovttasráđiid ealáhusain mearridit rámmaeavttuid, jođihit bagadeami nu ahte lágida vejolašvuođa buori vuitui ja dárkut ahte rámmaeavttut čuvvojuvvojit. Resursadilli ja boraspirelohku váikkuha mealgadii boazodoalu doaibmadilálašvuođa. Danne lea lagas ovttasbargu iešguđet guovlluid boraspirehálddašeami ja boazodoallohálddašeami gaskka deaŧalaš. Dat bargu dahkko geažosáiggi ee. boazologu dieđuid, massimiid, guohtumiid geavaheami ja resursadili guorahallamiid bokte. Dieđuid háhkan dáhpáhuvvá almmolaš lohkamiid, guohtoneanaguorahallamiid, fievrredanhálddašeami, rádjeáiddiid ođasteami ja máŧasdoallamiid ja guovllustivrraid, johtolatstivrraid, siiddaid ja ovttaskas boazoeaiggádiid diehtojuohkima ja bagadeami oktavuođas. Resursahálddašeami hárrái čađahuvvo maiddái doaibmabearráigeahčču, riidočoavdin ja šiehtadusdoaimmaid dárkki-steapmi.

2006:s álggahii hálddahus golmmajagi plána Finnmárkku eará rámmaeavttuid mearrideami várás. Plána čuovvola Riikarevišuvnna iskkadeami Finnmárkku boazoguohtunriggodagaid ceavzilis geavaheami hárrái. 2006:s lea hálddahus eanas muddui deattuhan olggobealrájiid, ja Nuorta- ja Oarje-Finnmárkku orohatrádji lea meannuduvvon Boazodoallostivrras.

Boazodoallostivra mearridii 2005 loahpas árvvoštallat bajemus boazologu mearrideami proseassa Oarje-Finnmárkkus. Sámi allaskuvla lea dahkan árvvoštallama. Árvvoštallan čájeha ee. ahte boazodolliid ja hálddašeami ovttasbargu ii leat leamaš doarvái buorre, ja ahte bajemus boazologu mihttu ii olahuvvon mearriáigái. Dattege cuigejuvvo ahte dilli livččii leamaš sakka vearrát jus doaimmat eai lean álggahuvvot.

Boazodoallohálddahus ovddasvástida áimmahuššat boazodoalu areálaberoštumiid almmolaš areálahálddašeamis. Mearkkášahtti oassi hálddahusa návccain geavahuvvo dákkár áššiide. Hástalussan lea ovttaskasáššiid logu lassáneapmi. 

Boazodoallohálddahus lea bargan buoridit boazodoalu váikkuhanfámu daid gaskaomiiguin mat stivrejit areálageavaheami. Go lágat ja láhkaásahusat mat stivrejit areálageavaheami rievda-duvvojit, lea hálddahus addán árvalusaid. 

Maŋemuš jagiid lea beroštupmi ásahit bieggamilluid lassánan. Ollu fápmodoaimmahagat leat ohccon biddjot boazoguohtunguovlluide. Boazodoallohálddahus lea čađahan fáddálaš riido-árvvoštallamiid visot bieggafápmoprošeavttain mat ledje ohccojuvvon. 2006:s leat olu biegga-fápmoaktevrrat čájehan stuora beroštumi lulli boazodoalloguovlluin Dan oaidná erenoamážit Davvi-Trøndelága boazodoalloguovllus. 

Boazodoalu ovdánahttinfoanddas sirdojuvvo 2 milj. kruvdno sámi ovdánahttinfondii.

Boazodoallit sáhttet dál buktit dieđáhusskoviid ja doarjja-/boraspirebuhtadusohcamiid elektrovnnalaččat. Dasto leat ráhkaduvvon bagadusat ja siskkáldas ovttastahttinnjuolggadusat doarjjamáksimii.

Finnmárkkus ja lulli boazodoalloguovlluin leat lohkan bohccuid. Jus boazolohkanbohtosiin ja boazodolliid iežaset raporteremiin lea leamaš stuorra vealla, de leat doaimmat álggahuvvon.  

Reindriftsnytt-nammasaš magasiidna lea almmuhuvvon 4 nummariin ja das leat sullii 1400 doalli ja lea boazodolliid ja hálddahusa várás. Boazodoallohálddahus lea almmuhan Boazo-doalu resurssarehketdoalu ja Boazodoalloealáhusa oppalaš rehketdoalu.
2008 bušeahttaárvalus

Geassemánu 7.b. 2007:s mearridii Stuoradiggi ođđa boazodoallolága. Láhka fápmuibođii suoidnemánu 1.b. 2007:s. Lága vuođđooaidnu lea ahte boazodoallu dárbbaša biologalaš resurssaid, ja daid geavaheapmi ferte leat guhkilmasat guoddevaš. Láhka galgá leat mielde sihkkarastimis boazodoalu areálaid mii lea boazodoalu deaŧaleamos resursavuođđu. Láhka galgá maid lahčit dili ekonomalaš ja kultuvrralaš ceavzinnákcii. Boazodoallu lea ealáhus mas seammás lea stuora mearkkašupmi sámi kultuvrii. Ealáhus galgá oažžut eambbo siskkáldas mearridanválddi. Seammás leat ráhkaduvvon sankšuvdnanjuolggadusat mat addet eiseválddiide láhkavuođu čuovvolit iešguđet doaimmaiguin jus siskkáldas iešmearrideapmi ii doaimma, dahje jus leaš dárbbašlaš resursavuođa dahje eará servodatoktavuođaid geažil. Boazo-doallohálddahus galgá aktiivadit juohkit dieđuid ođđa lága birra, ja veahkehit Eanandoallo- ja biebmodepartemeantta ráhkadit dárbbašlaš láhkaásahusaid ja johtočállosiid.  

Hálddahus galgá 2008:s vuoruhit golmmajagi plána mo mearridit váilevaš rámmaeavttuid, mas váldodeaddu lea Finnmárkku ektui. Dat bargu lea deaŧalaš erenoamážit ealáhussii. Čielga rámmaeavttut addet boazodollui oadjebasvuođa ja daiguin lea vejolaš beaktilit čuovvolit juridihkalaš gaskaomiid. Rámmaeavttuid mearrideapmi ii leat ovdánan vuordámušaid mielde. Dasa leat máŋga ákka. Dás namuhit erenoamážit boazodoalu beroštumi geavahanrievtti viidodaga hárrái. Daid hástalusaid geažil mat leat leamaš, áigu departemeanta ovttasráđiid hálddahusain árvvoštallat eará vugiid movt barggu sáhtášii gárvet. Dan oktavuođas leat doaimmat maiguin čilge dárbbašlaš rievttálaš beliid, guovddážis. 

Hálddahus galgá dábuhit dárbbašlaš vuođđodieđuid ee. guohtundilis ja njuovvandeattuin vai dohkálaččat nákce gozihit boazodoalu ovdáneami .

Boazodoallohálddahus galgá ain ásahit fierpmádagaid ja ovttasbargolihtuid eará almmolaš orgánaiguin, ja oahpásnuhttit daid dan dárbui mii boazodoalus lea bisuhit oktilis areálaid, ja dasa mo  iešguđetlágan doaimmat boazoguohtumiin váikkuhit  boazodoalu. Dasto galgá hálddahusa bargui gullat duođaštit boazodoalu areálageavaheami ja almmustahttit dan gielddaide ja fylkkaide. 

Boazodoallohálddahus galgá áŋgirit oččodit areálastivrejeaddji lágaid ja láhkaásahusaid nuppástuhttot. Dasto galgá hálddahus rahčat loktet sihke bargiid ja boazodolliid gealbbu gustojeaddji lágaid birra. 

Boazodoallohálddahus galgá ain bargat boazodoalu areálaid árvoklassifiseremiin. 

Dan oktavuođas go lea ásahuvvon sierra vuohki árvvoštallat riiddu erenomáš guovlluin gos galget huksejuvvot bieggamillut, galgá hálddahus dađistaga dieđihuvvon ja  ohccon bieggafápmoprošeavttaid dáfus ráhkadit fáddálaš riidoárvvoštallama boazodoalu várás.

Boazodoallohálddahus galgá leat veahkkin go ođđa norgga-ruoŧa boazodoallokonvenšuvdna čađahuvvo ja jus Røros-guovllus dahkkojit boazoguohtunšiehtadusat.

Boazodoallohálddahus galgá veahkkin loktet boazodoalu árvoháhkama. Hálddahus galgá ovttasráđiid ealáhusa orgánaiguin ja eará oassálastiiguin váikkuhit dasa ahte ekonomalaš resurssat boazodoallošiehtadusa olis, geavahuvvojit ulbmilaččat nu ahte fidne eanemus beavttu ja buoremus árvoháhkama. Dán oktavuođas galgá hálddahus bargat dan nala ahte Boazodoalu ovdánahttinfoandda ja Boazodoalu árvoháhkanprográmma gaskaoamit ovttastahttojuvvojit, vai dát guokte ortnega leat nu beaktilat go vejolaš. Dasto galgá hálddahus láhčit dili boazoealáhusa, Innovasjon Norge ja iežas hálddahusa positiivva ovttasdoibmii árvoháhkansprográmma čađaheami oktavuođas.

Boazodoallohálddahus galgá áŋgirit čalmmustahttit dárbbu ja láhčit dili nannet nissonolbmuid saji boazodoalus. Dasto lea dehálaš ahte boazodoalu árvoháhkanbargu gehččo ovttas nissonolbmuid doaimmaid vuoruhemiiguin. Rekruteren lea dehálaš dásseárvvu dáfus.

Boazodoallohálddahus galgá leat mielde fuolaheamen ahte ráhkaduvvojit álkit ja buoret njuolggadusat doarjjaortnegiidda. 2008:s galgá Boazodoallohálddahus ain bargat hálddahusasa elektrovnnalaš iešbálvalančovdosiin, vuogádatovddidemiin ja álkidahttimiin boazodoallo-šiehtadusa ekonomalaš gaskaoapmeortnegiid hárrái. Dasto galgá hálddahus fuolahit ahte ieš-guđet boazoguohtunguovlluid ovttaskas boazodolliid  áššit meannuduvvojit johtilit ja seamma-láhkai. Oassin bearráigeahččanbarggus galgá hálddahus joatkit boazolohkamiiguin iešguđet guohtunguovlluin. Jus boazolohkanbohtosiin ja boazodolliid iežaset raporteremiin lea stuorra vealla, de galget doaimmat álggahuvvot. Boazodoallohálddahus galgá áŋgirit ovdánahttit riido-eastadeaddji doaimmaid eará ealáhusberoštumiid ektui. 

Boazodoalu areálageavaheami ja sin vuoigatvuođaid duođašteapmi mearrida ealáhusa boahtte-áiggi. Fierpmádagat ja ovttasbargolihtut eará almmolaš orgánaiguin  galget oažžut diehttevassii ja dohkkehit boazodoalu buorebut. Dasto gáibiduvvo oktavuohta ealáhusa ovddasteddjiid ja Boazodoallohálddahusa gaskka oččodan dihte luohttámuša ja áddejumi. Dákkár ovttasbargu lea vealtameahttun jus galggaš joksat nana ja ceavzilis ovdáneami.

Boazodoallohálddahus galgá leat doaibma mii geavaha resurssaidis beaktilit, ja mii hálddašemiin ja ráđđeaddimiin sihkkarastá geavaheddjiide beaktilis bálvalusaid.

Boazodoallohálddahus galgá ain áŋgiruššat ovddidit bargoveahka- ja bálkápolitihka, gelbbolaš-vuođaloktema, organisašuvdnaovddideami, ekonomiijastivrema, jođiheaddjiovddideami, bargobirrasa, siskkáldas jođihandoaimmaid ja IKT. Gelbbolašvuođaloktema ektui galgá hálddahus erenomážit vuoruhit sámegieloahpaheami bargiide.

Kapihtal 1151 Boazodoallošiehtadusa čađaheapmái

(1000 kr:n)

	Poasta 
	Doaibma
	Rehketdoallu

2006
	Salderejuvvon bušeahtta 

2007
	Evttohus

2008

	51
	Doarjja Ovdánahttin- ja investerenfondii 
	40 800
	37 300
	39 800

	72
	Doarjja organisašuvdnabargui 
	5 900
	5 900
	6 200

	75
	Gollogeahpedeaddji ja njuolggodoarjagat, sáhttá sirdojuvvot 
	47 445
	47 500
	49 200

	79
	Čálgoortnegat 
	1 800
	1 800
	1 800

	82 
	Golut bohccobierggu radioaktivitehta geažil
	2 819
	
	

	  
	Submi 1151
	98 764
	92 500
	97 000


Kapihttalii gullet juolludusat čađahit boazodoallošiehtadusa. 2008 rádjái leat kapihttalis maiddái leamaš juolludusat goluid ovddas maid bohccobierggu radioaktivitehta dagaha. Dat juolludus lea 2008 rájes sirdojuvvon kapihttalii 1147 Boazodoallohálddahus. Boazodoallo-šiehtadus oktan boazodoallolágain, lea boazodoallopolitihka ulbmiliid ja njuolggadusaid olaheami deháleamos doaibmi gaskaoapmi. Das mearriduvvo mo ekonomalaš váikkuhan-gaskaomiid galgá geavahit, ee. boazodoallolága áigumušaid ja mearrádusaid vuođul.  Boazo-doallopolitihka ulbmilat ja strategiijat čilgejuvvojit dárkileappot St. prp. nr. 74:s (2006-2007) ja Árv S. nr. 284:s (2006-2007) Om reindriftsavtalen 2007-2008, om dekning av kostnader vedrørende radioaktivitet i reinkjøtt, og om endringer i statsbudsjettet for 2007. 

Birasgáhttendepartemeanta

	
	
	
	
	
	(1000 kr:n)

	Kap.
	poasta
	Namahus
	Rehketdoallu

2006
	Salderejuvvon

bušeahtta

2007
	Evttohus

2008

	1429
	50
	Doarjja sámi kulturmuitosuodjalusbargguide
	2 000
	2 000
	3000


Kap. 1429 Riikaantikvára, poasta 50 Doarjja sámi kulturmuitosuodjalusbargguide

Birasgáhttendepartemeanta joatká sámi kulturmuitogáhttenbarggu doarjjaortnegiin. Doarjja-ortnet galgá áimmahuššat bajemus kulturmuitofágalaš deasttaid sámi kulturmuittuid ja kultur-birrasiid barggus. Poasta evttohuvvo 2008:s lasihuvvot 1,0 milj. kruvnnuin nu ahte šaddá 3,0 milj. kruvnno. Ruhta galgá eanaš adnot stuorát divodan- ja máŧasdoallanbargguide. Ruđaid hálddaša Sámediggi juolludusreivve bokte.

Birasgáhttendepartemeanta lea Sámediggái sirdán válddi kulturmuitolága mielde.

� � HYPERLINK "http://www.regjeringen.no/nb/dep/aid/tema/Samepolitikk/Konsultasjonsplikt-i-samiske-saker.html?id=86931" ��http://www.regjeringen.no/nb/dep/aid/tema/Samepolitikk/Konsultasjonsplikt-i-samiske-saker.html?id=86931� 


� Geahča � HYPERLINK "http://www.samiskeveivisere.no" ��www.samiskeveivisere.no�, doppe leat eanet dieđut sámi ofelaččaid birra. 


� � HYPERLINK "http://www.regjeringen.no" ��www.regjeringen.no�  


� � HYPERLINK "http://www.galdu.org" ��www.galdu.org� 

